Pullat fiskale
Neni 40
Statusi i pullave fiskale, vlera e detyrimit, lévizja

1. Pulla fiskale éshté dokument me vleré dhe éshté monopol shtetéror. Né rastet kur Késhilli i
Ministrave vendos té ofrojé me koncesion pjesé apo té gjithé veprimtariné gé lidhet me pullat
fiskale, pérfshiré edhe kontrollin e tyre, atéheré kontrata koncesionare miratohet nga Kuvendi.
Koncesion né kuptim té kétij ligji do té thoté dhénia e sé drejtés njé shogérie koncesionare pér
prodhimin, shpérndarjen, gjurmimin dhe kontrollin e pullave fiskale.

2. Pullat e akcizés vendosen né produktet e akcizés né momentin e hedhjes pér konsum, né
pérputhje me pércaktimet e nenit 4 té kétij ligji. Kodet e sigurisé printohen dhe pullat e akcizés
do té aplikohen direkt mbi produktet pérkatése, gjaté prodhimit né linjat plotésisht té
automatizuara té mbushjes nga prodhuesit né shkallé t¢ madhe apo nga ata importues té birrés
apo pijeve té tjera alkoolike, gqé jané autorizuar nga Drejtoria e Pérgjithshme e Doganave.
Prodhuesit apo importuesit e tjeré do té aplikojné pullat e akcizés sipas udhézimeve té Ministrisé
sé Financave

3. Vlera e detyrimit té akcizés garantohet né momentin e blerjes sé pullave dhe paguhet né
momentin e hedhjes pér konsum, né pérputhje me pércaktimet e nenit 4 té kétij ligji.

4. Vlera e detyrimit té akcizés mund té paguhet edhe né momentin e blerjes sé pullave fiskale.

5. Lévizja e pullave té akcizés kryhet sipas té njéjtave procedura si dhe mallrat e akcizés.

6. Niveli i akcizés pér mallrat me pullé fiskale né import, si dhe pér mallrat e prodhuara dhe té
hedhura pér konsum pas hyrjes né fugi té ndryshimeve ligjore aplikohet sipas nivelit té taksimit
té akcizés né fuqi, respektivisht né castin e importimit apo hedhjes pér konsum. Né rastet kur
akciza pér mallrat me pullé fiskale éshté parapaguar sipas pikés 4 té kétij neni, subjekti detyrohet
té paguajé diferencén e detyrimit té papaguar, pér efekt té rritjes sé nivelit té detyrimit.

Neni 41
Aplikimi i pullave fiskale

1. Pajisen me pullé akcize produktet e tregtuara né shtojcén 1 (Mallrat e tatueshme me akcizé né
Republikén e Shqipérisé), pjesa Il (birré, veré, alkool dhe pije alkoolike) dhe pjesa Il (duhani
dhe nénproduktet e tij) té kétij ligji, duke pérjashtuar birrén e prodhuar né vend, si dhe produkte
té tjera té pijeve alkoolike qé prodhohen né Shqipéri nga prodhuesit né shkallé t& madhe, apo
birra dhe produkte té tjera té pijeve alkoolike, té importuara nga importuesit e autorizuar pér kété
géllim nga Drejtoria e Pérgjithshme e Doganave, kur kérkohet pajisja me kodin e sigurisé, sipas
pikés 2 té kétij neni.

2. Prodhuesit né shkallé t¢ madhe, instalimi i pajisjeve pér pérgatitjen dhe vendosja e kodit té
sigurisé nga ana e tyre e kérkesa té tjera dhe procedurat e zbatueshme pér aplikimin e kodit té
sigurisé pércaktohen me udhézim té Ministrit té Financave.



3. Produktet e akcizés, qé duhet té pajisen me pullé dhe gé kané destinacion eksportin, mund té
kené pulla fiskale gé kérkohen nga shteti importues. Né kété rast, eksportuesi duhet t’u paragesé
prova autoriteteve doganore qé tregojné se ka térhequr pullat fiskale té shtetit importues.

4. Pulla fiskale duhet té ngjitet/té stampohet né shishe ose né ambalazh tjetér, né ményré té tillé
gé té jeté e dukshme dhe té griset/béhet e papérdorshme kur hapet tapa.

5. Pulla e akcizés duhet té ngjitet né paketat e cigareve poshté ambalazhit plastik ose ambalazhit
letér gé mbéshtjell paketén né ményré té tillé gé té jeté e dukshme dhe té griset kur hapet paketa.
6. Pa anashkaluar pikén 4 té kétij neni, né rastet kur ambalazhi origjinal i purove ose cigarillos
nuk éshté prej plastike apo letre, pulla duhet té jeté e ngjitur direkt né paketim, né ményré té tillé
qé té jeté e dukshme dhe té griset kur hapet paketimi.

7. Me pérjashtim té lévizjes né transit dhe mbajtjes nén pezullim né magaziné fiskale stokimi,
hedhja né konsum, blerja e mbajtja e produkteve té pérmendura né pikén 1, té kétij neni,
konsiderohen té paligjshme®é.

6 Pika 7 e Nenit 41 ndryshohet me ligjin Nr.140 140/2015 “Per disa ndryshime ne ligjin
61/2012/ “Per akcizat ne Republiken e Shqiperise”, te ndryshuar

7 Pika 8 e Nenit 41 ndryshohet me ligjin 140/2015 “Per disa ndryshime ne ligjin 61/2012/ “Per
akcizat ne Republiken e Shqiperise”, te ndryshuar

8. Pa cenuar dispozitat e kétij ligji dhe dispozitat e Kodit Doganor, té cilat u lejojné importuesve
privaté pér té importuar mallra akcize pér konsum personal, mallrat e akcizés té importuara, qé
duhet té pajisen me pullé akcize, sipas dispozitave té kétij ligji, duhet ta kené pullén e akcizés té
vendosur né c¢astin gé importohen.

a) Pérjashtohen nga pércaktimet e paragrafit té mésipérm rastet kur:

1) kéto mallra akcize futen né njé magaziné fiskale stokimi;

i) 1évizin nén njé regjim transiti nga zyra doganore e hyrjes drejt njé zyre doganore tjetér brenda
territorit, me destinacion futjen né njé magaziné fiskale stokimi.

b) Pér rastet e pércaktuara né pikén 1 té kétij neni, pulla fiskale duhet té jeté e vendosur
pérkatésisht né momentin e hedhjes pér konsum né dalje nga magazina fiskale e stokimit.

c) Pajisja apo vendosja e pullés fiskale nuk mund té kryhet né njé magaziné fiskale stokimi pér
produktet e importit, té parashikuara né shtojcén 1 té ligjit “Mallrat e tatueshme me akcizé né
Republikén e Shqipérisé®, pjesa 11, “Duhani dhe nénproduktet e tij”, pérve¢ duhanit té griré.

¢) Operacionet e vendosjes sé pullés fiskale né njé magaziné fiskale stokimi kryhen nén
mbikéqyrjen e autoriteteve doganore. Depozituesi i miratuar duhet té depozitojé njé kérkesé me
shkrim prané Zyrés Doganore Mbikéqyrése 48 oré pérpara fillimit té vendosjes sé pullave, pér
sigurimin e pranisé sé autoriteteve doganore gjaté procesit té vendosjes sé pullave. Procesi i
vendosjes sé pullave fiskale fillon pas sigurimit té prezencés sé autoriteteve doganore. Né
pérfundim té procesit hartohet procesverbali pérkatés, né té cilin pasgyrohen té gjitha té dhénat,
né lidhje me pullat e vendosura, si dhe nénshkruhet nga pérfagésuesi i autoriteteve doganore dhe
depozituesi i miratuar.

d) Késhilli i Ministrave pércakton mekanizmat specifiké té kontrollit, elementét procedurialé té
menaxhimit t& pullave me koncesionarin apo prezencés sé pullave fiskale té shteteve té tjera, ku
do té béhet eksporti apo distribucioni, procedurén e vendosjes sé kétyre pullave té huaja me



prezencé té doganés gjaté vendosjes, rakordimin e pullave té huaja, té cilat do té hyjné me
Regjimin e Lejimit té Pérkohshém né Shqipéri.”.7

Neni 42
Pagesa dhe térheqgja e pullave fiskale

1. Cmimi (duke pérjashtuar TVSH-né dhe ¢do taksé tjetér apo detyrim pér pullat e aplikueshme,
sipas ligjit né Shqipéri), pér cdo pullé fiskale té prodhuar dhe té shpérndaré nga njé koncesionar i
autorizuar nga Republika e Shqipérisé pér té prodhuar, shpérndaré dhe monitoruar pullat fiskale,
pércaktohet né tabelén e treguar né shtojcén 2 té kétij ligji.

2. Té gjithé prodhuesit dhe importuesit, té ciléve, sipas ligjit, u kérkohet té aplikojné pullén
fiskale, i paguajné koncesionarit gmimin e pércaktuar né shtojcén 2 té kétij ligji, né njé llogari té
specifikuar nga Drejtoria e Pérgjithshme e Doganave, né pérputhje me dispozitat e kétij ligji dhe
té akteve nénligjore né zbatim té tij.

3. Pér produktet e akcizés gé importohen, né rastin kur Drejtoria e Pérgjithshme e Doganave
udhézon koncesionarin té dérgojé pullat e akcizés drejtpérdrejt te furnizuesi i huaj i produkteve,
subjekt i akcizés, né njé adresé té treguar nga importuesi dhe té miratuar nga Drejtoria e
Pérgjithshme e Doganave, importuesit paguajné, né njé llogari té pércaktuar nga Drejtoria e
Pérgjithshme e Doganave, kostot e dérgesés dhe kostot e lidhura me té (duke pérfshiré, por jo
vetém, shpenzimet e lidhura me trajtimin, siguriné dhe sigurimet etj).

4. Pagesa e pullave fiskale, si dhe shpenzimet pérkatése, si¢ pércaktohen né pikat 2 dhe 3 té kétij
neni, duhet té parapaguhen.

5. Pércaktimi i modaliteteve teknike pér aplikimin e pullave fiskale, duke pérfshiré, por jo vetém,
prodhimin dhe shpérndarjen e pullave, shpenzimet pér prodhimin e zbatimin e pullave fiskale, té
personave té autorizuar pér té prodhuar dhe zbatuar dhe karakteristikat e té dhénave qé
pérmbajné pullat fiskale, si dhe dispozita té tjera, qé lidhen me mallrat e akcizés, gé duhet t'i
aplikohen pullat fiskale, pércaktohen me udhézim té Ministrit té Financave.

Neni 43
Rregulla té pérgjithshme pér pullat fiskale

1. Pullat fiskale i jepen depozituesit t¢ miratuar dhe importuesit té produkteve té akcizés, sipas
kérkesés sé tyre pér té pasur pulla fiskale.

2. Prodhimi dhe shitja e paautorizuar e pullave fiskale konsiderohet e paligjshme.

3. Démtimi i paramenduar i pullave fiskale konsiderohet i paligjshém.

4. Autoritetet doganore mbikéqgyrin prodhimin, porositjen, lévizjen, pérdorimin, regjistrimin,
kontabilizimin dhe mbajtjen e pullave fiskale.

5. Procedurat e mbikéqyrjes sé prodhimit, porositjes, lévizjes, pérdorimit, regjistrimit,
kontabilizimit dhe mbajtjes sé pullave fiskale pércaktohen pérmes akteve nénligjore, né zbatim té
kétij ligji.



